
Ґкafістъ џбщій прпdбному є3ди1ному. 

Ґкafістъ состaвленъ въ лёто ¤ацн7з їwaнномъ митрофaновичемъ бэлsевымъ 
[роди1сz въ лёто ¤аt§, скончaсz въ лёто ¤ац…f], брaтомъ прпdбноисповёдника 

нjкwна џптинскагw, їwaнномъ же и3спрaвленъ въ лёто ¤ац…в. 

Кондaкъ №. 

И#збрaнному бGомъ t сyетнагw мjра,* теб¨, q прпdбне џтче 
и4м>къ,* кrтъ св0й бlгоговёйнw под8eмшему и3 хrтY 
послёдовавшему вёрою,* ћкw дерзновeнному предстaтелю нaшему 
пред8 гDемъ,* нhнэ ўсeрдное молeніе приносsще, съ люб0вію 
взывaемъ9* Рaдуйсz, прпdбне џтче и4м>къ, тeплый њ нaсъ 
мlтвенниче. 

Јкосъ №. 

ЃгGльскагw и4ноческагw житіS всёмъ сeрдцемъ взыскaвъ, вс‰ 
слaдwстнаz мjра сегw2 невозврaтнw њстaвилъ є3си2, прпdбне, и3 
путeмъ тёснымъ и3 приск0рбнымъ ко гDу твоемY до концA днeй 
твои1хъ шeствовалъ є3си2. Сегw2 рaди теб¨, во њб8‰тіz џ§а съ 
люб0вію притeкшему, поeмъ си1це9 

Рaдуйсz, на з0въ гDень рaдостнw притекjй: 
рaдуйсz, кrтъ св0й самоtвeрженнw на рaмо воспріeмый. 
Рaдуйсz, ничесHже пaче любвE ї}совы взыскaвый: 
рaдуйсz, прaвды б9іz ненасhтнw взалкaвый. 
Рaдуйсz, возложи1въ рyку на рaло хrт0во, вспsть ўжE не 

њбращaвыйсz: 
рaдуйсz, всёмъ желaніемъ хrтY послёдовавый. 
Рaдуйсz, хrтA рaди всеконeчнw себE tвeргій: 
рaдуйсz, цrтвіе б9іе дост0йнw ўнаслёдивый. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ в7. 

Ви1дz сBти діaвwльскіz, ћкw паучи1ну, въ мjрэ 
распростє1ртыz, и3 во глубин¨ сeрдца возчyвствовавъ, ћкw t 

ни1хъ человёцы смирeніемъ т0кмw сп7сaютсz, всего2 себE въ 
тeплэй мlтвэ пред8 гDемъ повeрглъ є3си2, ўмилeннw взывaz9 
Ґллилyіа. 

Јкосъ в7. 

Разумёвъ сeрдцемъ, ћкw дёлы свои1ми не њправди1тсz пред8 
бGомъ всsкъ живhй, и3 при1снw содержA пред8 nчи1ма свои1ма 
согрэшє1ніz сво‰, т0ки слє1зныz, є3ди1ному гDу зри6мыz, 
и3сточaти не престаsше, с™че б9ій. Сегw2 рaди ўбlжaемъ тS, 
глаг0люще9 

Рaдуйсz, ћкw чyдный дaръ ўмилeніz и3 слeзъ t гDа пріsлъ 
є3си2: 

рaдуйсz, ћкw слeзъ твои1хъ течeньми всего2 себE њмhлъ є3си2. 
Рaдуйсz, ћкw въ пучи1нэ слeзнэй всsкое возношeніе погрeблъ 

є3си2: 
рaдуйсz, ћкw бlжeнство плaча њ грэсёхъ познaлъ є3си2. 
Рaдуйсz, ћкw радостотв0рный плaчь всsкимъ хранeніемъ 

храни1лъ є3си2: 
рaдуйсz, ћкw вёчное бlжeнное ўтэшeніе њбрёлъ є3си2. 
Рaдуйсz, ћкw ск0рбь њ грэсёхъ неусыпaющую стzжaлъ є3си2: 
рaдуйсz, ћкw ўтэшeніе гDне нhнэ на нб7си2 пріsлъ є3си2. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ G. 

Си1лу и3скупи1тельныхъ страдaній хrт0выхъ воспріsлъ є3си2, 
џтче, ћкw неруши1мую надeжду сп7сeніz, себE самaго хyждшимъ 
всёхъ человёкwвъ и3 никоеsже млcти дост0йнымъ помышлsz, и3 
тогw2 рaди бlгодaрственнw сп7си1телю бGу взывaше9 Ґллилyіа. 

Јкосъ G. 

И#мёz въ сeрдцэ твоeмъ бжcтвенный смиренномyдріz дaръ, 
нивочт0же вмэнsлъ є3си2 п0двиги и3 труды2 тво‰. 



Новые богослужебные тексты | nbt.rop.ru | Издательство Московской Патриархии 3 
 

Возрастaющымъ бо подвигHмъ твои6мъ, сугyбw возрастaше и3 
смирeніе твоE, є3мyже дивsщесz, взывaемъ си1це9 

Рaдуйсz, хrтA, смири1вшагw себE дaже до смeрти кrтныz, 
ўченичE и4стинный: 

рaдуйсz, безгнёвіz и3 любвE ко врагHмъ дости1гнувый. 
Рaдуйсz, кр0тости и3 смирeнію сeрдца гDемъ научeнный: 
рaдуйсz, въ т0мъ по глаг0лу є3гw2 пок0й души2 твоеS 

њбрэтhй. 
Рaдуйсz, самоукорeніемъ и3 в0ли своеS tсэчeніемъ дyха 

гордhни низложи1вый: 
рaдуйсz, бlжeнною нищет0ю дух0вною є3ђльски 

њбогати1выйсz. 
Рaдуйсz, смирeніz рaди гDемъ слaвы вознесeнный: 
рaдуйсz, ћкw твоE є4сть цrтво нбcное, ни1щымъ дyхомъ 

ўгот0ванное. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ д7. 

Бyрю страстeй, пл0тію и3 діaволомъ воздвизaемую, ўтолsz, 
ќмъ владhкою над8 страстьми2 пaгубными п0стнически постaвилъ 
є3си2, џтче: мyжески бо є3стество2 понyдивъ, потщaлсz є3си2 
бlгодaтію б9іею хyждшее покори1ти лyчшему и3 пл0ть 
пораб0тити дyхови, подвигопол0жнику ї}су пёти не престаS9 
Ґллилyіа. 

Јкосъ д7. 

Слhшавъ глаг0лъ гDень, ћкw цrтвіе нбcное съ нyждею 
воспріeмлетсz, и3 т0кмw н{ждницы восхищaютъ є5, пост0мъ, 
бдёніемъ и3 мlтвою непрестaннw подвизaлсz є3си2, и3 пл0ть свою2 
со страстьми2 и3 похотьми2 распsлъ є3си2. Тёмже зовeмъ ти29 

Рaдуйсz, бlг0е и4го ї}сово люботрyднw понесhй: 

рaдуйсz, зaпwвэди и3 ўстaвы и4ночєскіz неруши1мw 
соблюдhй. 

Рaдуйсz, неtстyпнw сeрдцемъ трезвsсz, дyха не ўгаси1вый: 
рaдуйсz, крёпкое хранeніе ўстHмъ твои6мъ положи1вый. 
Рaдуйсz, съ тэлeсными пHдвиги ќмное дёланіе сочетaвый: 
рaдуйсz, свэти1льникъ души2 твоеS неприкосновeненъ сквeрны 

соблюдhй. 
Рaдуйсz, тёло твоE всsкимъ ўтэснeніемъ ўтэсни1вый: 
рaдуйсz, въ терпёніи твоeмъ дyшу твою2 стzжaвый. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ є7. 

Свэтон0сное и4мz ї}сово непрестaннw во ўм¨ и3 въ сeрдцэ 
твоeмъ носS, приснотекyщій и3ст0чникъ бlгодaти њбрёлъ є3си2, 
џтче. Тёмже t си1лы въ си1лу восходS, и3 џгнь ко nгню2 
прилагaz, њчищeннымъ смhсломъ воспэвaлъ є3си29 Ґллилyіа. 

Јкосъ є7. 

Ви1дz, ћкw всечaснw настои1тъ человёку вели1каz брaнь 
проти1ву міродержи1телей тьмы2 вёка сегw2, духHвъ ѕл0бы 
поднебeсныхъ, николи1же престaлъ є3си2 би1ти супостaтwвъ и4менемъ 
ї}совымъ, ћкw nрyжіемъ, є3гHже ничт0же си1льнэйше є4сть на 
нб7си2, нижE на земли2. Сегw2 рaди дост0йнw слaвимъ тS си1це9 

Рaдуйсz, вeсь ќмъ тв0й въ мlтву ї}сову погрузи1вый: 
рaдуйсz, и4менемъ ї}совымъ, ћкw nгнeмъ, вс‰ кHзни 

вр†жіz попали1вый. 
Рaдуйсz, непрестaнную мlтву сердeчную подви1жнически 

стzжaвый: 
рaдуйсz, всE сeрдце твоE сокрушeнное и3 смирeнное гDеви 

предaвый. 
Рaдуйсz, въ мlтвэ чyдное просвэщeніе ўмA њбрэтhй: 
рaдуйсz, ќмъ и3 сeрдце своE гор¨ всецёлw вознесhй. 



Новые богослужебные тексты | nbt.rop.ru | Издательство Московской Патриархии 5 
 

Рaдуйсz, ћкw њ и4мени ї}совэ рaдость твоS и3сп0лнисz: 
рaдуйсz, всю2 млcть во и4мz гDне њбрэтhй. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ ѕ7. 

ПредстоS въ мlтвэ ћкw пред8 кrт0мъ самaгw гDа, за 
грэхи2 человёчєскіz стрaждущагw, рыдaніемъ возрыдaлъ є3си2, 
прпdбне џтче, њ грэсёхъ свои1хъ, и3 неизглаг0ланною смирeнною 
люб0вію ко и3скупи1телю твоемY возгорёлсz є3си2. Тёмже u5бо до 
концA днeй твои1хъ бlгодaрнымъ сeрдцемъ, бlгодaрными ўдесы2, 
бlгодaрною мhслію твоeю не престaлъ є3си2 пёти є3мY9 Ґллилyіа. 

Јкосъ ѕ7. 

Возсіsвшу въ сeрдцэ твоeмъ свёту любвE бжcтвенныz, слaву 
земнyю и3 похвалы6 возненави1дэлъ и3 њмерзи1лъ є3си2, безчeстіе же 
t человёкwвъ и3 вс‰кіz скHрби tвeрстымъ сeрдцемъ пріeмлz, 
поношeнію хrт0ву ўсeрднw пріwбщи1лсz є3си2, нaмъ же џбразъ 
ѕлострадaніz и3 терпёніz показaлъ є3си2, зовyщымъ ти29 

Рaдуйсz, ћзвы гDа ї}са хrтA на тёлэ твоeмъ носи1вый: 
рaдуйсz, поруг†ніz и3 хулы6, ћкw врачевство2 чисти1тельное, 

ненасhтнw пи1вый. 
Рaдуйсz, возлюби1вый враги2 сво‰: 
рaдуйсz, бlгослови1вый кленyщыz тS. 
Рaдуйсz, твори1вшымъ теб¨ нап†сти добро2 твори1вый: 
рaдуйсz, за њби1дzщихъ тS, ћкw бlгодётелей, моли1выйсz. 
Рaдуйсz, вои1стинну дрyгомъ t гDа наречeнный: 
рaдуйсz, њбэтовaнное сыноположeніе t nц7A нбcнагw 

дост0йнw пріeмый. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ з7. 

Хотsй всBмъ человёкwмъ сп7сти1сz и3 въ познaніе и4стины 
пріити2, чlвэколю1бецъ гDь, ви1дz твоE бlг0е произволeніе и3 трyдъ 

непрестaнный во и3сполнeніи зaповэдей є3гw2, tвeрзе теб¨ ќмъ 
разумёти пути6 сво‰, и3 њправдaніємъ свои6мъ научи1 тz. Тh же 
сeрдцемъ просвэщeннымъ вhну воспэвaлъ є3си29 Ґллилyіа. 

Јкосъ з7. 

Ди6вна дэлA тво‰, гDи, ћкw пaче кни6жникъ вразумлsеши 
рабHвъ твои1хъ, всёмъ сeрдцемъ взыскyющихъ тS, и3 tкрывaеши 
џчи и4хъ, да ўразумёютъ чудесA t зак0на твоегw2. Бlжи1мъ 
u5бо прпdбнаго твоего2 и4м>къ, при1снw поучaвшагосz въ зaповэдехъ 
твои1хъ, ±же возлюби2 ѕэлw2, и3 поeмъ є3мY9 

Рaдуйсz, словесA б9іz, ћкw богaтство мн0го, въ сeрдцэ 
твоeмъ сокрhвый: 

рaдуйсz, ћкw вои1стинну сл0во б9іе њживи2 и3 ўкрэпи1 тz. 
Рaдуйсz, ћкw њправдaніємъ гDнимъ научи1лсz є3си2: 
рaдуйсz, ћкw пyть зaповэдей гDнихъ рaдуzсz и3 со 

трeпетомъ тeклъ є3си2. 
Рaдуйсz, ћкw всsкъ пyть непрaвды возненави1дэлъ є3си2: 
рaдуйсz, ћкw t пути2 гDнz николи1же tступи1лъ є3си2. 
Рaдуйсz, въ д0брэмъ п0двизэ ўгот0вивыйсz: 
рaдуйсz, ми1ръ мн0гъ несмущeнъ во хrт¨ њбрэтhй. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ }. 

Стрaнника и3 пришeльца на земли2 себE помышлsz, ничес0же 
t тлённыхъ вещeй мjра сегw2 стzжaти себ¨ возжелaлъ є3си2, да 
не прильпнeтъ земли2 сeрдце твоE, но да є3ди1ному бGу 
прилэпи1шисz, чи1стэ возносS є3мY пёснь9 Ґллилyіа. 

Јкосъ }. 

Всsкое мірск0е пристрaстіе, t любвE гDни tлучaющее, 
вседyшнw tвeрглъ є3си2, є3ди1ное на потрeбу взыскyz. U5бо при 
ногY ї}сwву присэдёлъ є3си2 люб0вію неtстyпною, ко блaгwмъ 

житє1йскимъ сeрдца не прилагaz, и3 всE ўповaніе твоE на гDа 
возложи1въ. Тёмже слaвимъ тS, џтче9 

Рaдуйсz, ћкw пристрaстій вещeственныхъ сeрдцемъ чyждь 
kви1лсz є3си2: 

рaдуйсz, ћкw безпристрaстіемъ чи1стую мlтву стzжaлъ є3си2. 
Рaдуйсz, непоколеби1мw вёровавый, ћкw вс‰ потрє1бнаz 

приложaтсz теб¨: 
рaдуйсz, досточyднымъ послушaніемъ принесhй въ чи1стую 

жeртву хrт0ви и3 сaмую в0лю твою2. 
Рaдуйсz, ћкw и4ноческій nбётъ нестzжaніz с™w соблю1лъ 

є3си2: 
рaдуйсz, ћкw нестzжaніемъ ѕл0бу и3 зaвисть человёческую 

tсэкaлъ є3си2. 
Рaдуйсz, ћкw твeрдою вёрою попечє1ніz житє1йскаz 

tложи1лъ є3си2: 
рaдуйсz, ћкw, земнhхъ заб0тъ свободи1всz, слaдость 

чи1стыz мlтвы познaлъ є3си2. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ f7. 

Вс‰ жел†ніz тво‰, мlтвы тво‰ и3 вс‰ си6лы тво‰ подви1глъ 
є3си2, џтче, да стsжеши чистотY душeвную и3 тэлeсную, без8 
неsже, по сл0ву хrт0ву, никт0же ќзритъ бGа, да чи1стымъ 
сeрдцемъ спод0бишисz лицeмъ къ лицY въ раи2 гDнемъ дост0йнw 
воспёти чyдную првdныхъ пёснь, зовhй9 Ґллилyіа. 

Јкосъ f7. 

Вою6ющаz на дyшу плотск†z вожделBніz пост0мъ и3 мlтвою 
ўкрощaz, дaръ чистоты2 и3 цэломyдріz пріsлъ є3си2, џтче, t 
гDа бGа, є3ди1нагw и3мyщагw влaсть побэждaти є3стествA ўстaвы. 
Пріими2 сегw2 рaди и3 t нaсъ хвалє1ніz таков†z: 

Рaдуйсz, ћкw п0мощь б9ію во брaни съ пл0тію смирeніемъ 
твои1мъ привлeклъ є3си2: 

рaдуйсz, ћкw бдёніемъ всен0щнымъ, ѓлчбою и3 жaждою 
п0хоть плотскyю свzзaлъ є3си2. 

Рaдуйсz, ћкw пок0й тэлeсный подви1жнически tвeрглъ є3си2: 
рaдуйсz, ћкw глаг0лъ хrт0въ њ с™ёй чистот¨ бlгодaтію 

є3гw2 вмэсти1лъ є3си2. 
Рaдуйсz, ћкw труды2 и3 лишє1ніz возлюби1лъ є3си2: 
рaдуйсz, ћкw є3стествA ўстaвы си1лою хrт0вою побэди1лъ 

є3си2. 
Рaдуйсz, ћкw тёло и3 дyшу твою2 чи6сты гDеви принeслъ є3си2: 
рaдуйсz, ћкw чи1стымъ сeрдцемъ вои1стинну бGа ўзрёлъ є3си2. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ ‹. 

Сп7си1телю нaшему, зaповэдь вели1кую њ любви2 дaвшему 
ў§нкHмъ свои6мъ, не сл0вомъ и3ли2 љзhкомъ послёдуz, но 
дёломъ и3 и4стиною, бли1жнzго2 твоего2 со всeю теплот0ю сердeчною 
возлюби1лъ є3си2. Тёмже и3 вели1кій мlтвенникъ њ нeмощехъ 
людски1хъ показaлсz є3си2, со дерзновeніемъ неwсуждeннw возносS 
мlтвы тво‰ ко nц7Y нaшему нбcному и3 поS є3мY9 Ґллилyіа. 

Јкосъ ‹. 

Цrтво б9іе внyтрь себє2 њбрёлъ є3си2, џтче, возлюби1въ 
бли1жнzго2 своего2 пaче нeжели себE самaго. Чрез8 тyю бо с™yю 
люб0вь сни1де въ сeрдце твоE џгнь любвE б9іz, є4юже ненасhтнw 
насыщazсz, всего2 себE въ жeртву любвE принeслъ є3си2. Тёмже 
слhшиши t нaсъ бlгоговBйнаz пBніz сі‰9 

Рaдуйсz, всёмъ сeрдцемъ, всeю душeю и3 всeю мhслію твоeю 
гDа бGа твоего2 возлюби1вый: 

рaдуйсz, всBмъ человёкwмъ, бли6жнимъ и3 д†льнимъ, џбразъ 
кр0тости и3 любвE ко гDу kви1вый. 

Рaдуйсz, ћкw, сyдъ грzдyщій себ¨ помышлszй, никог0же 
њсуждaше: 

рaдуйсz, всBмъ вс‰ бhвый, да всsкw нBкіz сп7сeши. 
Рaдуйсz, никог0же тщA и3 неутёшна t себє2 tпускaвый: 
рaдуйсz, всёхъ притекaющихъ къ теб¨ нетёснw въ сeрдцы 

твоeмъ вмэщaвый. 
Рaдуйсz, њ г0рестехъ людски1хъ слeзнw воздыхaвый: 
рaдуйсz, дyшу твою2 за бли1жнzго полагaвый. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ №i. 

Пёніе мlтвенное прин0симъ ти2, прпdбне џтче и4м>къ, твоeю 
бо стезeю вои1стинну прaвw ходи1ти познaхомъ. Бlжeнъ є3си2, 
хrтY раб0тавъ, и3 врaжію посрами1лъ є3си2 си1лу, и4стинное же 
прaвило добродётели показaлсz є3си2 всBмъ, гDеви зовyщымъ: 
Ґллилyіа. 

Јкосъ №i. 

СвBтлыz п0двиги тво‰ воспэвaюще, прпdбне џтче и4м>къ, 
ўбlжaемъ тS ћкw слaвнаго настaвника монaхwвъ и3 чyднаго 
собесёдника ѓгGлwвъ, нhнэ на нб7си2 пrт0лу б9ію предстоsщаго и3 
молsщагосz њ нaсъ, съ люб0вію зовyщихъ ти29 

Рaдуйсz, и4ноческагw равноaгGльнагw житіS свэти1льниче9 
рaдуйсz, плaмене сердeчнагw неусhпный и3 ўсeрдный 

храни1телю. 
Рaдуйсz, непоколеби1мый ст0лпе послушaніz и3 цэломyдріz: 
рaдуйсz, твeрдый во и3скушeніи и3 непрекл0нный въ терпёніи. 
Рaдуйсz, м§нчески дaвый кр0вь, ћкw да пріи1меши д¦ъ: 
рaдуйсz, нищет0ю плотск0ю њбогати1выйсz на нб7сёхъ. 
Рaдуйсz, мн0гими скорбьми2 въ рaдость гDа твоегw2 вшeдый: 
рaдуйсz, д0брый рaбе б9ій, бlгjй и3 вёрный. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ в7i. 

Бlгод†тныz дaры и3спроси2 нaмъ ў гDа, бlжeнне, тебE вёрнw 
хвaлzщымъ, вонми2 воздыхaніємъ нaшымъ, слeзъ нaшихъ не 
прeзри! Ўмоли2 гDа ўтоли1ти лю6тыz стр†сти нaшz, дaти нaмъ 
плaчь сокрушeнный њ грэсёхъ нaшихъ, да душeю чи1стою и3 
неwсквернeнными ўсты2 кyпнw съ тоб0ю спод0бимсz въ раи2 гDни 
воспэвaти9 Ґллилyіа. 

Јкосъ в7i. 

Пою1ще нhнэ тS, прпdбне џтче и4м>къ, хвалeбными гл†сы, 
вёмы, ћкw не пёніz ўстeнъ взыскyеши, но смирeніz сердeчнагw 
и3 житіS и3справлeніz. Тёмже въ покаsніи п0мощи твоеS 
просsще, люб0вію подвизaеми, глаг0лемъ9 

Рaдуйсz, д0брэ жи1тельствующихъ њграждazй: 
рaдуйсz, немощнhхъ ўкрэплszй. 
Рaдуйсz, пaдающымъ рyку п0мощи простирazй: 
рaдуйсz, кaющымсz слeзы ўтёшитєльныz t гDа 

низпосылazй. 
Рaдуйсz, нетлёніемъ мощeй твои1хъ возсіsвый: [Ѓще ли 

м0щи прпdбнагw въ безвёстіи сyть: Рaдуйсz, пaсхи нетлёніz 
и4стэе въ раи2 причащazйсz:] 

рaдуйсz, грэх0вное тлёніе мlтвами твои1ми въ нaсъ 
ўстранszй. 

Рaдуйсz, всBмъ призывaющымъ тS пом0щниче: 
рaдуйсz, сп7сeніz нaшегw пред8 бGомъ ходaтаю. 
Рaдуйсz, прпdбне џтче и4м>къ, тeплый њ нaсъ мlтвенниче. 

Кондaкъ Gi. 

q преслaвный ўг0дниче хrт0въ, прпdбне џтче и4м>къ! 
Нhнэшнее нaше молeніе ўслhши и3 и3спроси2 нaмъ ў гDа дyхъ 
сокрушeніz, смирeніе и3 слeзы покаsніz, да и3збaвитъ нaсъ гDь t 

всsкагw ѕлA, и3 хrтіaнскіz кончи1ны да спод0битъ њ теб¨ 
вопію1щихъ є3мY9 Ґллилyіа. 

Сeй кондaкъ глаг0летсz три1жды. 
И# пaки чтeтсz јкосъ №-й, и3 кондaкъ №-й. 

Мlтва. 

q сщ7eннаz главо2, прпdбне џтче, пребlжeнне и4м>къ! Не забyди 
ўб0гихъ твои1хъ до концA, но поминaй нaсъ всегдA во с™hхъ 
твои1хъ и3 бlгопріsтныхъ мlтвахъ къ бGу. Моли2 за ны2, џтче 
сщ7eнный, за дёти тво‰ духHвныz, ћкw и3мёzй дерзновeніе къ 
нбcному цRю2: не премолчи2 за ны2 ко гDу, и3 не прeзри нaсъ, вёрою 
и3 люб0вію чтyщихъ тS. Поминaй нaсъ недост0йныхъ ў пrт0ла 
вседержи1телева, и3 не престaй молsсz њ нaсъ ко хrтY бGу, и4бо 
данA теб¨ бhсть бlгодaть за ны2 моли1тисz. Не мни1мъ бо тS 
сyща мeртва9 ѓще бо тёломъ и3 престaвилсz є3си2 t нaсъ, но и3 
по смeрти жи1въ сhй пребывaеши. Не tступaй t нaсъ дyхомъ, 
сохранsz нaсъ t стрёлъ врaжіихъ и3 всsкіz прeлести бэс0вскіz 
и3 к0зней діaвольскихъ, пaстырю нaшъ д0брый. Вёдуще u5бо тS 
вои1стинну и3 по смeрти жи1ва сyща, теб¨ припaдаемъ и3 теб¨ 
м0лимсz9 моли1сz њ нaсъ всеси1льному бGу, њ п0льзэ дyшъ 
нaшихъ, и3 и3спроси2 нaмъ врeмz на покаsніе, да невозбрaннw 
прeйдемъ t земли2 на нб7о, t мытaрствъ же г0рькихъ, бэсHвъ 
воздyшныхъ кнzзeй и3 t вёчныz мyки да и3збaвимсz, и3 нбcнагw 
цrтвіz наслBдницы да бyдемъ со всёми првdными, t вёка 
ўгоди1вшими гDу нaшему ї}су хrтY9 є3мyже подобaетъ всsкаz 
слaва, чeсть и3 поклонeніе, со безначaльнымъ є3гw2 nц7eмъ, и3 съ 
прес™hмъ, и3 бlги1мъ, и3 животворsщимъ є3гw2 д¦омъ, нhнэ и3 
при1снw, и3 во вёки вэкHвъ. Ґми1нь. 

